ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2018 թվականի հունվարի 12-ի որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ԱՆ ԳՀԾՁԲ-2018/2-ԳՀ
ՀՀ Առողջապահության նախարարության կարիքների համար ավտոմեքենաների տեխնիկական սպասարկման ծառայությունների ձեռքբերման նպատակով կազմակերպված ՀՀ ԱՆ ԳՀԾՁԲ-2018/2-ԳՀ ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ հունվարի 11-ին ստացված հարցադրումները և դրանց վերաբերյալ հունվարի 12-ին
  տրամադրված 

պարզաբանումները`

Հարցադրում N 1 Գնումների մասին ՀՀ օրենքի համաձայն մրցույթին ներկայացվող փաստաթղթերը հետևյալներն են՝ 

1) գնման ընթացակարգին մասնակցելու  դիմում
2) հաստատված հայտարարություն սույն հրավերով սահմանված  մասնակցության իրավունքի պահանջներին իր համապատասխանության մասին,

3)  հաստատված հայտարարություն սույն հրավերով սահմանված որակավորման չափանիշներին իր համապատասխանության մասին.

4) հաստատված գնային առաջարկ.

  5) հայտի ապահովում: 

Սակայն հրավերի պահանջների մեջ ներառված է նաև ներկայացնել հավաստագիր/սերտիֆիկատ, որը ըստ օրենքի ներկայացնում է այն մասնակիցը, որը ճանաչվում է ամենացածր գնային առաջարկ ներկայացրածը: Հավելենք նաև այն, որ նման պահանջը առաջացնում է մրցակցության սահմանափակում և առաջացնում է մասնակից կազմակերպությունների համար հավելյալ ֆինանսական միջոցների կորուստ, այսինքն հարկային բեռի ավելացում: Քանի որ կազմակերպությունը կարող է չունենալ նման աշխատող, սակայն հաղթող ճանաչվելուց հետո նոր աշխատանքի վերցնի նման աշխատողի և ներկայացնի հավաստագիր:
Պարզաբանում N 1 
Հարգելի մասնակից, 

Հայտնում ենք, որ ամենացածր գնային առաջարկ ներկայացրած մասնակցին որակավորման հիմնավորման  փաստաթղթերի ներկայացման պահանջ առաջադրվում է այն դեպքում, եթե գնման առարկայի նախահաշվային գինը գերազանցում է 5 մլն դրամը: ՀՀ ԱՆ ԳՀԾՁԲ-2018/2-ԳՀ ծածկագրով գնման ընթացակարգի նախահաշվային գինը չի գերազանցում 5 մլն դրամը, ուստի որակավորման պահանջներ հրավերով սահմաված չեն: Իսկ Ձեր կողմից նշված պահանջը հանդիսանում է տեխնիկական բնութագրի կետ, որի սահմանումը կապված է նախկինում ՀՀ առողջապահության նախարարության և ՀՀ ԱՆ ենթակայության տակ գտնվող հիմնարկների կողմից ավտոտեխսպասարկման ծառայությունների գնման նպատակով  կազմակերպված մրցույթների արդյունքում կնքված պայմանագրերի շրջանակներում որոշ կազմակերպությունների կողմից ծառայությունների` ոչ բարեխիղճ և ոչ պատշաճ կերպով մատուցման հետ: Հաշվի առնելով այդ հանգամանքը` 2018թ-ի կարիքների համար կազմակերպվող մրցութային հրավերի տեխնիկական բնութագրով նախատեսվել է լրացուցիչ պահանջ` նպատակ ունենալով ապահովելու ծառայությունների պատշաճ կերպով մատուցումը: Վերոնշյալ հավաստագրի` հայտով ներկայացնելու պահանջը թույլ կտա խուսափելու պայմանագիրը կնքելուց հետո առաջ եկող մի շարք խնդիրներից: Մասնավորապես, եթե տեխնիկական բնութագրում նշված լինի, որ. «Ծառայությունների մատուցումը պետք է իրականացվի  Տրանսպորտային միջոցի արտադրողի կողմից վերապատրաստված և համապատասխան հավաստագիր/սերտիֆիկատ ունեցող մասնագետների կողմից», սակայն սերտիֆիկատի ներկայացման պահանջ չառաջադրվի, իսկ պայմանագրի կնքումից հետո պարզվի որ կազմակերպությունը ի սկզբանե չի ունեցել համապատասխան կարողություններ և, ըստ էության, ներկայացրել է կեղծ տեղեկատվություն, ապա Պատվիրատուն ստիպված է լինելու միակողմանի լուծելու պայմանագիրը` հիմք ընդունելով «Գնումների գործընթացի կազմակերպման կարգի» 33-րդ կետի 8-րդ ենթակետը, ինչը լրացուցիչ խնդիրներ կառաջացնի թե Պատվիրատուի, թե Ծառայություններ Մատուցողի համար:
Բացի այդ` «Գնումների գործընթացի կազմակերպման կարգի» 66-րդ կետում ասվում է, որ. «Մասնակիցն իրեն ներկայացված պահանջների համապատասխանության հիմնավորման նպատակով կարող է ներկայացնել լրացուցիչ այլ փաստաթղթեր, տեղեկություններ և նյութեր»: Այսինքն, մասնակիցը սահմանափակված չէ հայտով լրացուցիչ տեղեկություններ ներկայացնելու հարցում:
Միաժամանակ կարծում ենք, որ որպես սահմանափակում կարող էր դիտարկվել մասնակից կազմակերպության նկատմամբ որևէ հավաստագրի կամ լրացուցիչ պահանջի առաջադրումը, իսկ այս պարագայում կազմակերպությունը նման մասնագետ չունենալու դեպքում անգամ կարող է մասնակցել մրցույթին` ներգրավելով լրացուցիչ այլ մասնագետների` համապատասխան պայմանագրային հիմունքներով: Բացի այդ մասնակիցը կարող է հայտ ներկայացնել նաև համատեղ գործունեության կարգով կամ գործակալության միջոցով:
Հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀ ԱՆ ԳՀԾՁԲ-2018/2-ԳՀ ծածկագրով գնահատող հանձնաժողովի քարտուղար Աննա Հարությունյանին:
Հեռախոս՝ 010-29-75-36, 077 304270։
Էլեկտրոնային փոստ՝ procurement@healthpiu.am 
ՀՀ ԱՆ ԳՀԾՁԲ-2018/2-ԳՀ ծածկագրով գնման ընթացակարգի գնահատող հանձնաժողով

